ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.   ՀՀ ֆինանսների նախարարություն

	04․04․2023թ․

	
	N 01/34-1/6528-2023

	Նախագծով նախատեսվում է ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդից ՀՀ ոստիկանությանը հատկացնել 897,988.9 հազ. դրամ՝ ՀՀ ոստիկանության (այսուհետ՝ Ոստիկանություն) Երևան քաղաքի և 8 մարզերի  պարեկային ծառայության ներդրման նպատակով անհրաժեշտ խմածությունը չափող սարքերի պահեստամասերի, ավտոտրանսպորտային միջոցների, ավտոլվացման, ավտոմեքենաների վթարային տարահանման ծառայությունների, ոստիկանության ստորաբաժանումների տրանսպորտային միջոցների գունագրաֆիկ ձևավորման, կապիտալ շինարարության համար նախագծանախահաշվային փաստաթղթերի մշակման, խորհրդատվական ծառայությունների, ինչպես նաև այլ անհրաժեշտ սարքավորումների ձեռքբերման համար:

Հարկ ենք համարում նշել, որ գրությամբ ներկայացված չեն պարզաբանումներ.

        1. համապատասխան ծառայությունների ձեռքբերման անհրաժեշտության հիմնավորումների, դրանց հրատապության և ՆԳՆ գործառույթների իրականացման վրա ազդեցության վերաբերյալ, 

2. Ոստիկանություն 2023թ. կարիքների ձևավորման փուլում նշված ծախսերի չբյուջետավորման պատճառները, ինչպես նաև վերջինիս 2023թ. բյուջեով հատկացված միջոցների հաշվին Նախագծով նախատեսվող ծառայությունների ձեռքբերման հնարավորությունների վերաբերյալ,
    3. 2022թ․ պետական բյուջեով «Հատուկ նպատակային այլ նյութեր» և «Շենքերի և շինությունների կապիտալ վերանորոգում» հոդվածներով նախատեսված ֆինանսական միջոցների հաշվին համապատասխան ծառայությունների, ինչպես նաև անհատական պաշտպանության միջոց հանդիսացող թվով 18 հատ զրահաբաճկոնների ձեռքբերման գծով 2022թ. թերակատարումների պատճառների վերաբերյալ,
            4. «Ընդհանուր բնույթի այլ ծառայություններ» հոդվածով պարեկային մեքենաները լվանալու համար տվյալ գումարով ծառայության ձեռքբերման նպատակահարմարության,  ինչպես նաև այլընտրանքային՝ ավելի քիչ ծախս պահանջող ծառայության   անհնարինության վերաբերյալ։ 
Անդրադառնալով ներկայացված Նախագծի տեխնիկական մասին՝ հայտնում ենք հետևյալը.



1.  նկատի ունենալով, որ ՀՀ ֆինանսների նախարարության www.procurement.am հասցեով գործող գնումների պաշտոնական տեղեկագրում հրապարակված չէ տեղեկատվություն նախագծի ընդունումը հիմնավորող փաստաթղթերում ներկայացված ՀՀ ՊԿ-ՄԲԽԾԲ-22/4, ՀՀ ԳՀԾՓԲ-2023/ԳՈՒՆԱԳՐԱՖԻԿ և ՀՀՔԿ-ՄԲԽԾԲ-22/4 ծածկագրերով կնքված պայմանագրերի վերաբերյալ, ուստի վերջիններիս մասով ֆինանսական հատկացումներին կարող ենք անդրադառնալ հիշյալ պայմանագրերի մասին ճշգրիտ տեղեկատվություն ներկայացնելու պարագայում: 


2. անհրաժեշտ է հստակեցնել Նախագծի հավելված 5-ի գնումների պլանում (այսուհետ՝ պլան) ներառված 71311180/504 «Շինարարական նախագծման հետ կապված խորհրդատվական ծառայություններ» միևնույն ԳՄԱ կոդով գնման առարկաների հերթական համարակալման թվերը.


3.  պլանում ներառված 50111400/3 «ավտոմեքենաների վթարային տարահանման ծառայություններ» և 71241200/562 «նախագծերի պատրաստում, ծախսերի գնահատում» ԳՄԱ կոդերով գնման առարկաների մասով նախատեսվում է համապատասխանաբար 80.0 մլն և 46.0 մլն. ՀՀ դրամի ավելացումներ, այնինչ հիշյալ առարկաները (պայմանով տողեր) մուտքագրված չեն էլեկտրոնային գնումների armeps/ppcm համակարգ:

4. պլանում ներառված 71311180/503 «շինարարական նախագծման հետ կապված խորհրդատվական ծառայություններ», 71311180/504 «շինարարական նախագծման հետ կապված խորհրդատվական ծառայություններ», 71311180/504 «շինարարական նախագծման հետ կապված խորհրդատվական ծառայություններ», 71241200/503 «նախագծերի պատրաստում, ծախսերի գնահատում», 71241200/504 «նախագծերի պատրաստում, ծախսերի գնահատում» և 71241200/562 «նախագծերի պատրաստում, ծախսերի գնահատում» ԳՄԱ կոդերով գնման առարկաների մասով նախատեսվում է համապատասխանաբար 315.0 հազ., 2,300.0 հազ., 558.5 հազ., 3,150.0 հազ., 6,206.5 հազ. և 46,000.0 հազ. ՀՀ դրամի ֆինանսական միջոցների հատկացումներ:


Հաշվի առնելով վերոգրյալը՝ հատնում ենք, որ ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 19-րդ կետի 2-րդ ենթակետի համաձայն՝ շինարարական ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են շինարարության ոլորտում ՀՀ կառավարության քաղաքականությունը մշակող և իրականացնող մարմնի (մարմինների) կողմից, իսկ շինարարական ծրագրերի (շինարարական աշխատանքների) գնումները՝ պետական այն մարմինների կողմից, որոնց կամ որոնց ենթակա կազմակերպությունների օգտագործման տակ գտնվում է տվյալ գույքը՝ բացառությամբ նույն կետի 1-ին և 5-րդ ենթակետերով նախատեսված դեպքերի:


Հարկ է նշել նաև, որ «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի կիրառմամբ կազմակերպված ընթացակարգերի արդյունքում կնքված պայմանագրերի (հիմնավորման մեջ չներառված) ուժի մեջ մտցնելու մասով ավելացվող գումարների վերաբերյալ դիրքորոշում կարող ենք հայտնել պայմանագրերի կնքման նպատակով կազմակերպված ընթացակարգերի ծածկագրերի վերաբերյալ տեղեկատվությունը նախագծի ընդունումը հիմնավորող փաստաթղթում բացահայտելու դեպքում:

Միաժամանակ, առաջարկում ենք նախագծի N 2 հավելվածում 1139 ծրագրի 11001 միջոցառման «Պահուստային միջոցներ» հոդվածի ֆինանսական ցուցանիշը ճշգրտել և դրանից հետո ավելացնել «ՈՉ ՖԻՆԱՆՍԱԿԱՆ ԱԿՏԻՎՆԵՐԻ ԳԾՈՎ ԾԱԽՍԵՐ», «ՀԻՄՆԱԿԱՆ ՄԻՋՈՑՆԵՐ»,  «ՇԵՆՔԵՐ ԵՎ ՇԻՆՈՒԹՅՈՒՆՆԵՐ»,  «-Շենքերի և շինությունների շինարարաություն»  տողերը՝  համապատասխան ֆինանսական ցուցանիշներով:


	1. ՀՀ կառավարության 2021թ նոյեմբերի 18-ի թիվ 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրային դրույթներից է ՀՀ ողջ տարածքում ոստիկանության պարեկային ծառայության  և օպերատիվ կառավարման կենտրոնի ստորաբաժանումների ստեղծումը, որն իրականացվելու է 2023թ. հոկտեմբերի 3-րդ տասնօրյակում:
2. 2023թ. բյուջետային հայտում չի ներառվել նշված ապրանքների, աշխատանքների և ծառայությունների մասով որոշակի ձեռքբերում, քանի որ տվյալ ժամանակահատվածում բացակայել է տրանսպորտային միջոցների մակնիշի, տեսակի, միավոր գնի, անհրաժեշտ քանակների և այլ միջոցների պահանջարկի վերաբերյալ ճշգրտված տեղեկատվությունը հետևաբար նաև՝ համապատասխան ֆինանսական գնահատականը: Համապատասխան տեղեկատվության ճշգրտումից և դրա հիման վրա ֆինանսական գնահատականի հստակեցումից հետո շրջանառվել է նախագիծը: 
3. ՀՀ ոստիկանության պարեկային ծառայության Երևան քաղաքի, Շիրակի և Լոռու մարզերի կարիքների համար առաջացել է ՝ խմածությունը չափող սարքերի շահագործման համար անհրաժեշտ մեկանգամյա օգտագործման հիգիենիկ փչիկների և այդ սարքերին ներկառուցված անլար տպիչիներին  ջերմային թղթերի  ձեռքբերման լրացուցիչ պահանջ: 

  - 2022թ. շենքերի և շինությունների կապիատալ վերանորոգման 5113 հոդվածով ՀՀ ոստիկանության ք. Երևան, Էրեբունի համայնքի, Խորենացի 158 հասցե տեղակայված նոր կառուցվող պարեկային ծառայության և օպերատիվ կառավարման կենտրոնի շինարարական կազմակերպության կողմից տարեկան նախատեսված ծավալների չապահովման արդյունքում 400.0 մլն. դրամ փոխանցվել է պետական բյուջե: 
-  2022թ. ընթացքում նախատեսվել էր ՀՀ ոստիկանության ՔՈԳՎ հատուկ նշանակության վարչության ծառայողներին անհատական պաշտպանության միջոց հանդիսացող թվով 18 հատ զրահաբաճկոնների ձեռքբերում:
Մրցույթում հաղթած կազմակերպությունը սահմանված ժամանակահատվածում չի ապահովել գնման ընթացակարգի պահանջները, որի պատճառով գնման գործընթացը համապատասխան կերպով ընդհատվել և նախատեսված գումարը 2022թ. փոխանցվել է ՀՀ պետական բյուջե:

4. Երևան քաղաքում և մարզերում սպասարկող  պարեկային ծառայության տրանսպորտային միջոցների լվացման ծառայությունների ձեռքբերման նպատակով անհրաժեշտ է 141.6 մլն. դրամ, ավտոմոբիլների լվացման ծառայություն կազմակերպելու համար՝ (մեկ ավտոմոբիլի լվացումը 3 օրը մեկ անգամ, սեդան տեսակի մեքենաների լվացման  միավոր արժեքը 2000 դրամ, ունիվերսալ տեսակինը՝ 2300 դրամ): Ներկայացված ծառայության համար արդեն իսկ ըտրվել է շուկայականից ցածր արժեք, այլընտրանքային օպտիմալ ողջամիտ տարբերակ հնարավոր չէ նախատեսել:
1.Ընդունվել է:
2. Ընդունվել է:

3. Ընդունվել է: Կատարվել են համապատասխան փոփոխություններ:
4. Չի ընդունվել:
ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 19-րդ կետի 1-ին ենթակետի համաձայն՝ Հայաստանի Հանրապետության պաշտպանության նախարարության և Հայաստանի Հանրապետության ազգային անվտանգության ծառայության կարիքների համար գնվելիք` պետական գաղտնիք պարունակող, ինչպես նաև մինչև 70 մլն դրամ նախահաշվային արժեք ունեցող շինարարական ծրագրերի՝ ներառյալ դրանց իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումները, իրականացվում են համապատասխանաբար Հայաստանի Հանրապետության պաշտպանության նախարարության, Հայաստանի Հանրապետության ազգային անվտանգության ծառայության և պետական այն մարմինների կողմից, որոնց կամ որոնց ենթակա կազմակերպությունների օգտագործման տակ գտնվում է տվյալ գույքը:
Քաղաքաշինության կոմիտեն նախագծի այս մասով չի առարկել՝ ելնելով վերոգրյալից նախագծում և հիմնավորվում փոփոխություններ չեն կատարվել:
Գնման ընթացակարգը սկսված է ընթացակարգերը կիրականացվեն ֆինանսական միջոցներ հատկացնելու դեպքում: 
 Ընդունվել է:



	2. Քաղաքաշինության կոմիտե

	N 5 հավելվածում <71241200/562> ծրագրի գնման ձևը նշված է <ԳՀ>: Հաշվի առնելով այն հանգամանքը, որ ՀՀ քաղաքաշինության կոմիտեի պատվիրատվությամբ իրականացված 12.000 ազգաբնակչություն սպասարկող ոստիկանության նոր ստորաբաժանման տիպարային (բազմակի կիրառման օրինակելի) նախագծանախահաշվային փաստաթղթերի մշակման և Մեղրի համայնքում դրանց տեղակապման խորհրդատվական ծառայությունների ձեռքբերման գնման գործնթացն իրականացվել է <ԲՄ> ընթացակարգով, առաջարկում ենք հավելվածում կատարել համապատասխան փոփոխություն։


	Ընդունվել է: Կատարվել են համապատասխան փոփոխություններ:


